
14. januar 2019 

 

Inatsisartut suleriaasianni § 37 imm. 1 naapertorlugu Naalakkersuisut apeqqut imaattoq matumuuna 

saqqummiuppara: 

 

Naalakkersuisunut apeqqut: 

 

1. Inatsisartut inatsisaat nr. 21 novembarip 28-ani 2016-imeersoq § 1, Inuk 18-ilee-

reersimasoq-miik 35-erneranut nuullugu inississagaluarutsigu qanoq allaffissornikkut 

aamma aningaasatigut kinguneqassava? 

 

2. Inatsisartut inatsisaat nr. 21 novembarip 28-ani 2016-imeersoq § 1, Inuk 18-ilee-

reersimasoq-miik 35-erneranut nuullugu inississagaluarutsigu qanoq inuiaqatigiit ani-

ngaasaqarnerannut kinguneqassava? 

 

3. Qanoq inuiaqatigiit aningaasaqarnerat ingerlaariaasianut annaasaqaataassava utoq-

qalinersisarnermi pinngitsaaliissummik akiliisitsisoqarneq eqqukkutsigu? 

 

(Inatsisartunut ilaasortaq, Pele Broberg, Partii Naleraq) 

 

Tunngavilersuut: 

 

Inatsisartut inatsisartunut inatsisaat nr. 21 novembarip 28-ani 2016-imeersoq 18-ileereersimasoq 

aammalu Kalaallit Nunaannut tamakkiisumik akileraartussaatitaasoq utoqqalinersiaqalernissamut 

aaqqissuussinermut akiliuteqartartussanngorlugu oqaluuserineqareerluni 

atuuttussanngortinneqarpoq aalajangerneqarpoq. 

 

Inatsimmi siunnertaq kusanaraluartoq taamaattoq pinngitsaaliissummik utoqqalinersiaqalernissamut 

akiliisarneq 2024-ip tungaanut 10%-imik anguneqartussamut ukiumullu 100.000,00 kr.-ninik 

isertitaqartut akornganni ilaqutariinnut meerartalinnut tamanna qanoq aningaasartuutitigut 

artorsartitsissanersoq paaserusunnassagaluarpoq. 

 

Tassunga ilanngullugu inuusuttorpassuit ineqalernissaminnut sipaarutissaraluatik 

utoqqalinersiaqalernissaminnut pinngitsaalillugit sipaartinneqarput. 

Tamassumap takutiinnarpaa pisortat inaataannik ineqartuarnissaannik tingumminniinnarnissaq 

kissaatigineqartoq pisortat tungaanniik, namminneerluni ineqalernissaq tunulliullugu. Ingammik 

utoqqaanerusut ilaqutariit inuusunnerusut aningaasaqarnikkut patajaatsumik atugaqarnissaannik 

kissaateqaraluartut. 

 

Apeqqut suliffiit ullut qulit iluani akineqarnissaat kissaatigineqarpoq 

